
YB Dr. Ismail Bin Daut [Merbok] minta MENTERI KESIHATAN
menyatakan negeri manakah yang mempunyai kes jangkitan wabak 

denggi paling tinggi dan yang paling sedikit setakat ini serta adakah 

operasi bersepadu bagi membendung pembiakan nyamuk aedes yang 

dilakukan ini berjaya.

Tuan Yang di-Pertua,

Sehingga 7 Oktober 2017, jumlah kumulatit kes Denggi yang dilaporkan 

adalah 71,641 kes berbanding 84,774 kes bagi tempoh yang sama 

tahun 2016, iaitu penurunan sebanyak 13,133 kes (15.5%). Dalam 

tempoh masa yang sama, Negeri Selangor yang mempunyai populasi 

yang paling tinggi mencatatkan kes jangkitan Denggi paling tinggi iaitu 

sebanyak 39,033 kes manakala Wilayah Persekutuan Labuan 

merekodkan kes jangkitan Denggi paling sedikit iaitu sebanyak 67 kes 

sahaja.

Tuan Yang di-Pertua,

Daripada hasil pemantauan Kementerian Kesihatan Malaysia, terdapat 

tren penurunan kes Denggi di Malaysia bermula dari awal bulan Ogos 

tahun 2017. Bilangan kes Denggi mingguan yang dicatatkan adalah di 

bawah angka 1,500 seminggu sejak awal bulan Ogos 2017 hingga awal 

Oktober2017.

Bagi tempoh yang sama, terdapat tren penurunan bagi bilangan lokaliti 

wabak iaitu dari 698 lokaliti wabak kepada 367 lokaliti, iaitu 

pengurangan sebanyak 331 lokaliti (47.4%). Manakala lokaliti hotspot 

juga berkurangan dari 121 lokaliti hotspot kepada 33 lokaliti hotspot. 

Sekiranya situasi penurunan ini dapat dikekalkan, jumlah keseluruhan 

kes Denggi tahun ini akan dapat dikurangkan di bawah 90,000 kes 

setahun.

Penurunan dari segi bilangan kes dan juga lokaliti wabak yang 

dinyatakan adalah merupakan hasil daripada tindakan bersepadu 

daripada pelbagai kementerian, agensi, masyarakat dan individu. 

Pasukan Petugas Khas Denggi Peringkat Kebangsaan yang terdiri oleh 

tujuh (7) kementerian dan pelbagai agensi lain telah ditubuhkan sejak 

bulan Julai 2014 untuk menggerakkan agensi-agensi dan masyarakat 

dalam menjalankan aktiviti pencegahan dan kawalan denggi. Contoh 

aktiviti yang telah dijalankan ialah Gotong-royong Mega sebanyak 2 kali 

setiap tahun dan operasi penguatkuasaan bersepadu di antara KKM, 

CIDB, PBT serta DOSH. Selain itu, Kementerian Komunikasi Multimedia 

Malaysia (KKMM) membantu dalam menyediakan slot di televisyen dan 

radio mengenai iklan pencegahan Denggi sepanjang tahun secara 

percuma. Kementerian Pendidikan Malaysia juga komited dengan 

memasukkan aktiviti pencegahan Denggi di dalam ko-kurikulum sekolah

2



di seluruh Malaysia. Pelaksanaan pencegahan Denggi secara Strategi 

Lautan Biru Kebangsaan (NBOS) dapat mengurangkan kes, wabak dan 

kematian Denggi.

